
			154/2023 DEKRETUA, urriaren 17koa, zeinaren bidez kredituak gaitzen baitira 3112 programan (Lana), Euskal Autonomia Erkidegoko Administrazioaren 2023. urterako aurrekontuko 9211programan (Espainiako Sektore Publikoarekiko Finantza Harremanak) diru-sarrerak izateagatik, eta Osalanen kreditu gehigarria baimentzen baita, 560.359,33 euroko zenbatekoarekin.

			Lan eta Gizarte Ekonomiako ekainaren 26ko 711/2023 Aginduak lurraldeka banatzen ditu 2023ko ekitaldirako laneko arriskuen prebentzioaren arloko ekintzetarako kredituak, Estatuko Aurrekontu Orokorren kargura finantzatuak. Funtsak banatzeko ezarritako irizpidearen arabera. Euskal Autonomia Erkidegoari dagokion zenbatekoa 560.359,33 eurokoa da.

			Zenbateko horretatik % 75eko lehenengo ordainketa jaso da, eta gainerakoa urrian jasotzea aurreikusten da. Beraz, Enplegu Sailak 560.359,33 euroko zenbatekoa gaitzeko eskatzen du lan-arriskuen prebentzioaren arloko ekintzetarako, eta ekintza horien kudeaketa Osalan erakunde autonomoari dagokiola kontuan hartuta, erakunde horrek kreditu gehigarria eskatu du, zenbateko berekoa, aipatutako ekintzak gauzatu ahal izateko.

			Hori dela eta, kreditua gaitzen da, maiatzaren 24ko 1/2011 Legegintza Dekretuak onartu zuen Euskadiko aurrekontu- araubidearen arloan indarrean diren lege-xedapenen testu bategineko 82. eta 83. artikuluetan ezarritakoarekin bat etorriz.

			Horren ondorioz, Jaurlaritzako bigarren lehendakariorde eta Lan eta Enpleguko sailburuaren eta Ogasun eta Ekonomiako sailburuaren proposamenez, eta Gobernu Kontseiluak 2023ko urriaren 17an egindako bilkuran proposamena aztertu eta onartu ondoren, honako hau

			EBAZTEN DUT:

			Lehenengo artikulua.– Euskal Autonomia Erkidegoko 2023. urteko Aurrekontu Orokorretan kreditu-gaikuntza bat onartzea, gastuen egoera-orri honetan:

			Diru-sarreren egoera-orri honetan zenbateko bereko diru-sarrerak lortzetik sortzen da kreditu hori:

			Bigarren artikulua.– Ordainketa-kreditu gehigarri bat baimentzea Osalan erakunde autonomoaren 2023ko ekitaldirako aurrekontuan, 3113 programan (Laneko Segurtasuna eta Osasuna), 560.359,33 eurokoa.

			Funtsak laneko arriskuen prebentzioaren arloko ekintzak finantzatzeko erabiliko dira.

			AZKEN XEDAPENA.– Indarrean jartzea.

			Dekretu honek Euskal Herriko Agintaritzaren Aldizkarian argitaratu eta hurrengo egunetik aurrera izango ditu ondorioak.

			Vitoria-Gasteizen, 2023ko urriaren 17an.

			Lehendakaria,

			IÑIGO URKULLU RENTERIA.

			Jaurlaritzako bigarren lehendakariorde eta Lan eta Enpleguko sailburua,

			IDOIA MENDIA CUEVA.

			Ekonomia eta Ogasuneko sailburua,

			PEDRO MARÍA AZPIAZU URIARTE.

